
IX.  SOCIEDADES MERCANTÍS PÚBLICAS AUTONÓMICAS
 

O Estatuto de Autonomía de Galicia atribúe á Comunidade Autónoma a potestade para 
constituír empresas públicas como medio de execución das funcións que son da súa compe-
tencia. Esa autorización deriva do recoñecemento explícito da iniciativa pública na actividade 
económica, que aparece recollido no artigo 128 da Constitución, e rompe co principio de subsi-
diariedade da iniciativa pública, que supeditaba a creación de empresas públicas á falta da iniciativa 
privada. Por tanto, a súa razón de ser hai que buscala no carácter de servizo público da actividade 
que desenvolven, no interese xeral que para o conxunto da sociedade supón a súa actuación ou 
por outras razóns, ben de oportunidade ou conveniencia, que xustifican a súa creación.

A Lei 16/2010, do 17 de decembro, de organización e funcionamento da Administración 
xeral e do sector público autonómico de Galicia, desenvolve o réxime xurídico da Administra-
ción xeral da Comunidade Autónoma de Galicia e das restantes entidades instrumentais do 
sector público autonómico, entre as que se atopan as sociedades mercantís públicas. Segundo o 
artigo 102 da citada lei, son sociedades mercantís públicas autonómicas as sociedades mercantís, 
calquera que sexa a forma que adopten, en cuxo capital social sexa maioritaria a participación 
directa ou indirecta da Administración xeral da Comunidade Autónoma de Galicia e das entida-
des instrumentais reguladas nesa lei. Ademais, seranlles aplicables as disposicións contidas na Lei 
16/2010 ás sociedades mercantís que, sen ter a natureza de sociedades mercantís autonómicas, 
se atopen nalgún dos seguintes supostos:

a)	 Que a Administración xeral da Comunidade Autónoma de Galicia ou as entidades ins-
trumentais reguladas nesta lei dispoñan da maioría dos dereitos de voto na sociedade, 
ben directamente, ben mediante acordos con outros socios.

b)	 Que a Administración xeral da Comunidade Autónoma de Galicia, ou as entidades 
instrumentais reguladas nesta lei, teñan dereito a nomear ou a separar á maioría dos 
membros dos órganos de goberno da sociedade, ben directamente ben, mediante acor-
dos con outros socios.

A Resolución de 1 de xullo do ano 2025, da Dirección xeral de Orzamentos e Financia-
mento Autonómico, pola que se establecen os formatos da documentación a remitir polos 
entes públicos empresariais, sociedades mercantís, fundacións e consorcios do Sector Público 
Autonómico, ao abeiro da Orde do 23 de xuño de 2025, pola que se ditan as instrucións para 
a elaboración dos orzamentos xerais da Comunidade Autónoma de Galicia para o ano 2026, 
establece os formatos que deberán empregar as entidades públicas empresariais para remitir a 
súa documentación orzamentaria, co obxecto de garantir un uso máis eficiente e transparente 
dos recursos asignados ao sector público empresarial.

Os modelos e formatos dos estados financeiros esixidos ás sociedades mercantís públicas 
son os autorizados pola normativa contable vixente para a formulación das contas anuais, é dicir, 

presentarán os modelos que establece o Plan Xeral de Contabilidade, aprobado por Real Decre-
to 1514/2007, do 16 de novembro.

A continuación, preséntanse os orzamentos de explotación e capital das sociedades mer-
cantís públicas para o ano 2026, así como as transferencias da Comunidade Autónoma con que 
se financian. 

 

Sociedades mercantís públicas autonómicas

Explotación Capital

Redes de Telecomunicación Galegas, S.A. 12.827 407

Soc. Pública de Investimentos de Galicia 5.795 1.741

SODIGA Galicia, Soc. de capital risco 772 10

Xesgalicia, Soc.Xest.Ent. Capital Risco 2.781 28

Galicia Calidade, S.A.U. 1.396

Parque Tecnolóxico de Galicia, S.A. 2.715 576

Soc. Anónima de xestión do Plan Xacobeo 8.876

Emp. Públ. de Servizos Agrarios Galegos 46.028 550

Xenética Fontao, S.A. 4.971 334

GALARIA Empr. Públ. de Servizos Sanitarios 18.413 2.907

Soc. Galega de Medio Ambiente, S.A. 131.646 16.963

XESTUR Galicia 38.565 80

Corporación Radio Televisión de Galicia 131.064 8.930

Sociedade de Vivenda Pública de Galicia 77.874 19

Total 483.725 32.544

(Miles de Euros)

Sociedades mercantís públicas autonómicas

Subvenciones 
de explotación

Subvenciones 
de capital

Soc. Pública de Investimentos de Galicia 0 11.712

Galicia Calidade, S.A.U. 496 660

Parque Tecnolóxico de Galicia, S.A. 775 895

Soc. Anónima de xestión do Plan Xacobeo 6.499 0

Emp. Públ. de Servizos Agrarios Galegos 0 15.280

Xenética Fontao, S.A. 150 0

GALARIA Empr. Públ. de Servizos Sanitarios 19.199 0

Soc. Galega de Medio Ambiente, S.A. 0 10.000

XESTUR Galicia 237 10.000

Corporación Radio Televisión de Galicia 0 250

TOTAL 27.355 48.797

(Miles de Euros)

